
Gangashtakam 9

ಗಂಗಾಷ್ಟಕಮ್  ೯

ಶ್ರೀಗಣೇಶಾಯ ನಮಃ ।
ಚಲದ್ವಿಲೋಲವೀಚಿವಿಸ್ಖಲದ್ವಿವೃತ್ತಮೀನಮು    -

ಲ್ಲಸತ್ಸಹಸ್ರಪತ್ರವಿಸ್ಫುರತ್ಪರಾಗಪಾಟಲಮ್       ।
ಹಿಮಾಚಲಸ್ಖಲಜ್ಜಲಪ್ರವಾಹಪಾವಿತಾಖಿಲ   -

ಪ್ರಪಂಚಮಿಂದುಚೂಡಮೌಲಿಮಂದಿರಂ ಮಹೋಽವತಾತ್ ॥ ೧॥
ರಸಾಲಶಾಲತಾಲಸತ್ತಮಾಲಜಾಲಮಾಲಸ -
ದ್ವಿಶಾಲಭಾಲಭಸ್ಮಭೃತ್ಪ್ರವಾಹಭಾಸ್ವರಂ    ಮಹಃ ।

ಸರೋಜಗಂಧಸಂಭ್ರಮನ್ಮಿಲಿಂದಪುಂಜಮಂಜುಲೈ  -

ಗುಂಜಮಾನಜಹ್ನುಂದಿನೀತಟಂ ಭಜಾಮಹೇ ॥ ೨॥
ಚಲತ್ತರಂಗಮಾಲಮುಚ್ಛಲಜ್ಝಷೋರ್ಣಜಾಲಮುಜ್ವಲ    -

ತ್ಪ್ರಭಾವಿಶಾಲಮಾಲಮಞ್ಬುವೀರುಧಾಂ  ಗೃಹಮ್ ।
ಪರಿಜ್ವಲದ್ಭವಾನಲಪ್ರಭಾವಲೋಡಿತಾಖಿಲ   -

ಪ್ರಪಂಚಸಿಂಚನಾಮೃತಂ ಪುನಾತುಜಹ್ನುಜಾಪಯಃ  ॥ ೩॥
ಕರಾಲತಿಷ್ಯಕಾಲಕಾಲಸರ್ಪಸರ್ಪದುಲ್ಲಸತ್ 
ಪ್ರಭಾವಿಷಾನಲಾವಸೇಕಸತ್ಸುಧಾರಸೈಃ   (ಸಮೈಃ) ।

ಕುರುತ್ವಮೀಶ್ವರಪ್ರಿಯಾಂಗನೇ   ಮದಂಗಸಂಗತಾ-

ಖಿಲಾಘಸಂಗಭಂಗಮುಲ್ಲಸತ್ತರಂಗರಿಂಗಿತೈಃ   ॥ ೪॥
ನಿಮಜ್ಜದಾಗಲಾಲಕಾಲಿಜಾಲಶಾಲಿಸಮ್ಯಗು  -

ಲ್ಲಸತ್ಸುರೌಘಸುಂದರೀಮುಖಾರವಿಂದಸುಂದರಮ್   ।
ಮಿಲತ್ಪುರಾರ್ಭಕಸ್ಫುರತ್ಕರಾಭಿಘಾತವಿದ್ರವ    -

ತ್ರಿರಾಕುಲೋರುಮೀನಮಂಬು ಭಾತಿಶಂಭುಭೂಷಣಮ್ ॥ ೫॥
ಉದಂಚದುದ್ಧತಾಖಿಲಚ್ಛಟಾಮಿಲದ್ವಿಭಾವಸು   -

ಪ್ರಭಾವಿಡಂಬಿತಾತಿಚಂಚದಭ್ರತಾರಕೋತ್ಕರಮ್    ।
ವಿಲೋಲವೀಚಿವಿಸ್ಖಲತ್ಸಮೀರನೀತಸೀಕರಂ 
ಪುರಾರಿಪತ್ತನಸ್ಥಿತಂ  ಪುನಾತುಪಾವನಂಪಯಃ ॥ ೬॥

ಗಂಗಾಷ್ಟಕಮ್  ೯

ಸುರಾಧಿರಾಜರಾಜಧರ್ಮರಾಜಮುಖ್ಯನಿರ್ಜರಾ -

ತಿರಾಜಿಪುಣ್ಯರಾಶಿರೋಶುಸಿದ್ಧಿದಾ   ಕಲೌ (ಪುನಃ) ।
ಪರಾಮೃತಪ್ರದಾಯಿನೀ ಮುರಾರಿಪಾದಚಾರಿಣೀ
ಪುರಾರಿಮೌಲಿಮಾಲಿನೀಸುರಾಪಗಾವಿರಾಜತೇ ॥ ೭॥

ಮಹೀಧರೇಂದ್ರಪನ್ನಗೇಂದ್ರಕುಂದಚಂದನದ್ರುಮ    -

ಸ್ಫುರತ್ಕರೀಂದ್ರಮಂಡಲಾಮೃತದ್ರವೋಪನಾಯನಮ್     ।
ಮಿಲನ್ನಿಲಿಂಪಸುಂದರೀಕಪೋಲಪತ್ರವಲ್ಲರೀ   -
ಗಲತ್ಪರಾಗಪಿಂಜರೀಕೃತಂ ಪಯಃಪುನಾತುಮಾಮ್ ॥ ೮॥

ಅನಂತಭಟ್ಟಸೂರಿಸೂನುಢುಂಢಿರಾಜಸತ್ಕವಿ  -

ಪ್ರಕಲ್ಪಿತಂ  ವಿಚಿತ್ರಪದ್ಯಚಾತುರೀವಿಭೂಷಿತಮ್   ।
ಸುರಾಪಗಾಷ್ಟಕಂ  ನರಃಪಠತ್ರಿದಂ  ಸಯಾತಿತತ್
ಪರಂಪದಂಪ್ರಭೂತಭೂಮಭಾಗವೈಭವಃ  (ಸದಾ)॥ ೯॥

ಇತಿಶ್ರೀಮನ್ಮಹೀಪಂಡಿತಧುರಶ್ಚತುಸ್ಸಮುದ್ರರಾಜಮಾನ್ಯಧುಲೋಪನಾಮಕಾನಂತಾತ್ಮಜ       -

ಢುಂಢಿರಾಜಭಟ್ಟ ವಿರಚಿತಂಶ್ರೀಗಂಗಾಷ್ಟಕಂ  ಸಂಪೂರ್ಣಮ್ ।

